
題愛柏軒

作者：戴良　元末明初

本作品收錄於《列朝詩集/甲前05》

瑟瑟涼野風，竦竦寒城木。

風勁木亦然，受命一何獨。

歲物已淪傷，高標誰賞錄。

偶荷主人恩，開軒向城曲。

老枝扶戶吟，密葉停窗綠。

遂忘孤生悲，行享後凋福。

有客政迷方，振衣時躑躅。

願為柏上枝，托蔭歸君屋。

此作品在全世界都属于公有领域，因为作者逝世已经超过100年，且作品于1931年1月1日

之前出版。

